
 
 
 
 
 
 
                 
 
ᓄᓇᕗᑦ ᒪᓕᒐᓕᐅᕐᕕᐊ  
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ  
 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᑦ ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ 
 
ᐃᖃᓗᐃᑦ, ᓄᓇᕗᑦ (ᒪᔾᔨ 15 2006) - ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎ ᑲᓇᑕᒥ, ᒥᔅ ᓰᓚ ᕗᕋᐃᓱ, 
ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᐄᑉᐳ 25, 2006-ᒥ, 
ᕿᒥᕐᕈᓇᒡᓗᑎᒃ ᒫᓐᓇᕐᓂᓴᐅᓂᖅᐹᖑᔪᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐅᓂᒃᑳᓕᐊᕆᔭᖏᓐᓂᒃ.  
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᑎᑦ ᑲᑎᒪᔨᖏᑦ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᕖᕝᕗᐊᕆ 21, 2006-ᒥ. 
 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎ ᑲᓇᑕᒥ ᓇᓴᐃᖃᑦᑕᖅᑐᖅ ᑮᓇᐅᔭᖅᑐᕈᑎᕕᓂᕐᓂᒃ ᐊᒻᒪ 
ᑮᓇᐅᔭᓕᕆᔾᔪᑎᓄᑦ ᑎᑎᕋᕐᓯᒪᔪᖁᑎᖏᓐᓂᒃ ᓄᓇᕗᑦ ᒐᕙᒪᒃᑯᑦ, ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ, ᓄᓇᑦᓯᐊᓪᓗ ᔫᑳᓐᓗ.  
ᐅᓂᒃᑳᓕᐊᖏᑦ ᓇᓗᓇᐃᕐᓯᓯᒪᖃᑦᑕᖅᐳᑦ ᐊᐅᓚᑦᑎᔾᔪᑕᐅᔪᓄᑦ ᐱᔾᔪᑕᐅᔪᓂᒃ ᓇᓴᐃᑎᓪᓗᒍ ᑮᓇᐅᔭᖅᑐᕈᑎᕕᓂᕐᓂᒃ.  
ᑲᑎᒪᔨᕋᓛᖑᖃᑕᐅᔪᑦ ᐊᐱᖅᓱᖃᑦᑕᕐᓂᐊᖅᑐᑦ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᒧᑦ ᐊᒻᒪ 
ᐊᖓᔪᖅᑲᐅᑎᖏᓐᓂᒃ ᓄᓇᕗᑦ ᒐᕙᒪᖏᑦᑕ ᐊᖓᔪᖅᑲᐅᑎᖏᓐᓂᒃ ᓈᓚᖕᓂᖃᖅᑎᓪᓗᒋᑦ ᑲᑎᒪᓂᒃᑯᑦ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᐃᒪᓐᓇ ᐅᖃᓚᐅᖅᑐᖅ 
"ᑕᑯᔪᒪᑦᑎᐊᖅᑕᕗᑦ ᑐᓐᖓᓱᒃᑎᓪᓗᒍ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎ ᐃᖃᓗᖕᓄᑦ ᐅᑎᖅᑎᓪᓗᒍ.  ᑖᒃᑯᐊ 
ᓈᓚᖕᓂᒃᑯᑦ ᑲᑎᒪᓂᐅᔪᑦ ᐱᒻᒪᕆᐅᓂᐊᖅᑐᑦ ᐱᕕᒃᓴᖃᕐᓂᐊᕐᕋᑦᑕ ᐅᔾᔨᖅᑐᕐᓗᑕ ᑲᑎᒪᔾᔪᑎᒋᓗᑎᒍ ᑕᒪᒃᑯᐊ 
ᐱᔾᔪᑕᐅᔪᑦ ᓇᓗᓇᐃᓚᐅᖅᑕᖏᑦ ᐅᓂᒃᑳᓕᐊᖓᑕ ᐃᓗᐊᓂ.  ᑲᑎᒪᔨᕋᓛ  ᒐᕙᒪᒃᑯᓐᓂᒃ ᑭᐅᑎᑦᓯᖃᑦᑕᕐᓂᐊᖅᑐᑦ 
ᐱᕙᓪᓕᐊᓂᕆᔭᖏᓐᓂᒃ ᑭᖑᓂᑦᑎᓐᓂ ᐊᑐᓕᖁᔭᓕᐊᖑᓚᐅᕐᓯᒪᔪᓂᒃ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ 
ᐊᒻᒪ ᑲᑎᒪᔨᕋᓛᑦ." 
 
ᓈᓚᖕᓂᒃᑯᑦ ᑲᑎᒪᓂᖓᑦ ᐱᒋᐊᕐᓂᐊᖅᑐᖅ 2:00-ᒧᐊᖅᐸᑦ ᐅᓐᓄᓴᒃᑯᑦ ᑐᒃᑐ ᑲᑎᒪᕕᐊᓂ ᒪᓕᒐᓕᐅᕐᕕᐅᑉ 
ᐃᒡᓗᕐᔪᐊᖓᓂ.  ᒪᑐᐃᖓᓂᐊᖅᑐᑦ ᑲᑎᒪᓂᐅᔪᑦ ᑭᓇᒃᑯᑐᐃᓐᓇᕐᓄᑦ ᓈᓚᒋᐊᕈᒪᔪᓄᑦ  ᐊᒻᒪ ᑕᑯᒃᓴᐅᑎᑕᐅᓂᐊᖅᑐᑦ 
ᐃᖃᓗᖕᓂ ᑕᓚᕖᓴᖓᒍᑦ ᓵᓄ 33-ᑯᑦ, ᐊᒻᒪᓗ ᑐᓴᖅᓴᐅᑎᑕᐅᓗᑎᒃ ᓈᓚᐅᑎᒃᑯᑦ 94.9 FM ᐊᒻᒪᓗ and 93.7 FM-
ᑯᑦ.  
 
ᑮᑦ ᐱᑐᓴᓐ, ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ ᐊᒻᒪ ᐃᒃᓯᕙᐅᑕᐅᖃᑕᐅᔪᖅ ᑲᑎᒪᔨᕋᓛᓄᑦ ᐃᒪᓐᓇ ᐅᖃᓚᐅᖅᑐᖅ, 
"ᐅᓄᑲᓪᓚᒃᑐᓂᒃ ᐅᔾᔨᕈᓱᓂᕆᔭᒥᓂᒃ ᑎᑎᕋᕐᓯᓚᐅᖅᑐᖅ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎ ᐊᑲᐅᓗᐊᖏᒻᒪᑕ.  
ᓇᓗᓇᖏᑦᑐᖅ ᐃᓱᒪᓕᐅᕐᓗᑎᒃ ᐊᐅᓚᔾᔭᐃᒋᐊᖃᕐᓂᐊᓕᕐᒪᑕ ᐋᖅᑭᒡᑕᐅᖁᓪᓗᒍ ᓴᓐᖐᓂᕆᔭᖓ ᒐᕙᒪᒃᑯᑦ ᑮᓇᐅᔭᓂᒃ 
ᒥᐊᓂᕐᓯᓂᕆᔭᖓ." 

ᐊᔾᔨᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑦ ᐱᔭᐅᔪᓐᓇᖅᐳᑦ ᒪᓕᒐᓕᐅᕐᕕᖕᒥᑦ ᐊᒻᒪ 
ᖃᕆᑕᐅᔭᒃᑯᑦ ᐅᕙᓐᖓᑦ: http://www.oag-bvg.gc.ca. ᐊᔾᔨᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᐊᒻᒪ ᓄᓇᕗᑦ 
ᒐᕙᒪᒃᑯᖏᑕ ᑭᒡᒍᓯᕆᔭᖏᑦ ᖃᕆᑕᐅᔭᒃᑯᑦ ᐊᑐᐃᓐᓇᐅᕗᑦ ᐅᕙᓐᖓᑦ: http://www.assembly.nu.ca. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᑑᓂ ᕉᔅ 
ᑕᖅᑲᒃᑯᓄᖓ ᑐᓴᒐᒃᓴᓕᕆᔨ 
ᐅᖄᓚᐅᑖ: (867) 975-5106 
ᓱᒃᑲᔪᒃᑯᑦ: (867) 975-5190 
ᖃᕆᑕᐅᔭᒃᑯᑦ: trose@assembly.nu.ca 


